
1 Rogha an chuaine Cu Chonnacht
ni frith cld 'na chonchlannacht;

a cherda tar crd Logha

cu sealga gach sithbhrogha.

2 Caor 6ir as uaisle mianach,

ni cU do chleacht minfhiadhach;
fuair 6 chliaraibh cld gaoissi

cu fiadhaigh gach foraoisi.

3 Budh cu bona a mBeind Bhoirchi
ferchu na ccles nemhfhoirbhthe,
tar éis sealga Sléibhe Mis

a thréighe cerda coiccliss.

4 Biaidh an cuisin tar gach coin
fan Choirrshliabh 'na choin énaigh;
luath an cu f& bhuar Bernais

ac tuar chld don chéidengrais.

6 A lucht sealga Banbha Bregh,

a chland Néill na naoi ngeimheal,
Fiadh Fail 'na thenchair thoraibh
ac ferchoin Chlair Conchubhoir.

6 Sliabh Betha is da shealgaibh soin,
cu do chonaibh Clann cCobhthaigh;
nir an ar éill da hiallaibh

a ngar don fhéin Oirghiallaigh.

7 Tussa, a chu na ccéimend nglan
bhus cu bairr a mBeind Ghulban;
biaidh sibh 6 Dhrobhaois co Duibh,
budh libh an fhoraois fhiadhaicch.

8 Do-ghéntar sealg Sléibhe Bregh
le coin énaigh mac Mileadh;
fuilénaigh gan bhu 6n bhladh

cu do chuilénaibh Cruachan.

9 Sliabh Fuaid a bhforaois sealga
gnath da conaibh croibhdherga;
gealchorcra do chrd na ccon



an cu ferchonta fiochmhar.

10 Do-ghéntar le Coin Condacht
iath Banbha do bhuachollacht,
ar dhruim uaine gach achaidh
tar cuaine Cuinn Chédchathaigh.

11 Ruc geall ar ghniomhraidh goile
mur coin fhréimhe Rudhroighe,
sealg na consin tar crd cCuind

is cosmhuil re Ca Culuinn.

12 Cédlabhra do chléir dhoilidh
moladh an duind deghoinigh,
ni fhuil a n-athlabhra ar olc

ar Coin ccathchalma Condacht.

13 Cu Chondacht an chrotha gloin
coilén soighe 6 Thigh Thuathail;
ni lethchuaine do chrd Chuind

an cu dreachnuaidhe dighuind.

14 Ar Choin cCulainn léghthar lem
sgél arsaidh uaigneach aithgherr;
terc baramhail da chld a ccéin

cu fa daghshamhail doiséin.

15 lonad con agus curadh

do-niodh an Chd am Chonchubhar,

do cheird an ghaiscedhaigh ghloin
ghaisgeamhail co bhfeirg bhfiochmhuir.

16 L4 da raibhe a rdith Emhna
gérbh 6g é dob ionfhedhma,
cu do fhulaing cach omhan
CU Chulaind ac Conchubhar.

17 Macraidh Uladh leth ar leth
ac cor bhaire, bert uaibhreach,
siad uile a n-aghaidh na Con

gan cabhair duine ar domhan.

18 Ruc Cu Chuloind na ngniomh nglan
6 mhacraidh Duine Dealgan,

dob inddla da ghruaidh ghil,

buaidh na hiomana an uairsin.

19 Cuillend cerd d’airdrigh Uladh
fledh aige arna hullmhughadh,



ri 'na aimsir narbh énna,
do bhi an t-aimsin iondla.

20 Téid airdri Emhna Macha

ceithri chaocca ionchatha

ar cuiredh le Cuillend cerd,

an bhuidhen mhuingfhionn mhaoithderg.

21 Cu Chulainn na ccles ngoile
lenais lorg na heachruidhe,
ruc aithne ar théir na tana

im ndin d’'aithle a hiomana.

22 CU neimhe |é ccuirthi cath

do sgaoiliodh hi da hiallach

mun mhuingfhifo]lnd do dherg dumhaigh
le Cuillifo]nd cerd Conchubhair.

23 Do-chi chuige an ccoin neimhe

dob fhath dénta deithbhire;

nir ghniomh narbh fhoirbhthe a hoighidh
san oidhchi da ionnsoighidh.

24 An cu confadhach neimhe
marbthur le mac Deichtine,
inshluaghaigh a chail don choin,
da laimh iolbhuadhaigh échtaigh.

25 “Do-bhér uaim éraic do chon,”
ar daltdn Duna Dealgan,

“a Chuillind gan tend dtabhaigh
uirrim as ferr fuarobhair.”

26 “As i éraic luaidhter lem,
d’'fhaghail am choin,” ar Cuilentt,
“td do dhénaimh a nderna

cu ar fhéghain dob infhedhma.”

27 CU Chulainn do chorcradh ga
a n-ionadh chon an cherda

gurbh inghniomha clann na con
- barr imshniomha fan adhbhor.

28 Do hoiledh ac Cuillionn cerd
an cU gar mheineic mdéirshealg;
guais ar gach uillind d’Fhiadh Bhregh
6 Shliabh Chuillind do cuireadh.

29 Ni bhiodh 6 chlesradh na con



thoir né thiar ar fhud Uladh
- cu fiocha nar fhég d’'omhan -
triocha chéd gan chuartughadh.

30 Tussa, a oighre Chon Connacht,
gan crich mBregh do bhuachollacht,
na fuloingsi ar chld na con

an CU Chuloinnsi ar clessradh.

31 A chu sealga bend mBanbha
tar conaibh do chomhanma,
sgaoilter cld ollbhladhach ort

a Chu chomhromhach Connachtt.

32 RUn sealga as imdha agaibh
ar ndrud éille h’'érsgabail,

tU an cuisin is iall oraibh

do dhuissigh Fiadh Feradhaigh.

33 Cossmhail re Coin na Tana
tussa a dtrath na tegmhala,
tarrla cld oirbhertach ort

a Chu choinghleacach Condachtt.

34 Da choin as cosmhuile a ccath
cosmhail a IUth 's a lAmhach,
mac Deichtine is CU 6 cCuind

cu |é leicfidhe a luaghuill.

35 Mac Siobhaine taobh mur thuinn
gaisgeadhach mur Coin Culaind
buaidh na con 'gun choin oile

’'s gan dol ar sgoil Sgathoighe.



